
3,3 milioi euroko inbertsioak onartu dira azpiegituretan Nafarroako iparralde eta erdi aldeko udalerri batzuetarako
Nafarroako Gobernuak 2,2 milioi emango ditu proiektu horiek finantzatzeko
Ostirala, 2010eko urtarrilaren 8a. Tokiko Administrazioko kontseilariak, Amelia Salanueva Murguialday andreak, 3.291.556 euroko inbertsioak xedatu ditu Nafarroako iparralde eta erdi aldeko udalerri batzuetako azpiegiturak hobetzeko. Obra horiek 2005-2008 eta 2009-2012 epeetako Tokiko Azpiegituren Plangintzan bilduta daude, Nafarroako udalerrien hobekuntza-proiektuei ekiteko. Era horretan, bi zonaldeek Nafarroako Gobernuaren aldetik 2.262.248 euro laguntza jasoko dute.

Ondoren, alfabetikoki, udalerri eta erakunde onuradunak zehazten dira, dagozkien obrekin, emandako diru-laguntzekin eta, parentesi artean, inbertsio osoari dagokion zenbatekoa:

-BETELU: 11.477 € (16.395 €). Obrak Betelun San Pedro kaleko tarteak zolatzea izan dira. Ondokoa biltzen dute: 365 metro karratu aglomeratu asfaltikokoak, 42 ml euri-kanalizazioa eta 74 metro karratu 15 cm-ko hormigoizko zola.

-GOIZUETA: 2.648 € (3.834 €). 19 edukiontzi erosteko, 1.000 litroko edukierakoak, ontziak biltzeko.

-LEITZA: 15.541 € (22.202 €). 110 edukiontzi erosi dira, 1.000 litroko edukierakoak, ontziak biltzeko.

-OLAIBAR: 117.315 € (323.835 €). Finantzazioa udalerriko udaletxea eraikitzeko erabiliko da. Eraikinak 180 metro karratuko eraikitako azalera duen solairua du. Bertan, Olabe Kontzejuko eta Olaibarko Udaletxeko administrazio-egoitzak bilduko dira. Halaber, ondokoak bilduko ditu: atondoa, alkatetzaren bulegoa, komuna, kontzeju-aretoa, artxibategi bat eta instalazio-areto bat. Exekuzio epea sei hilabetekoa da. 
-ULTZAMA: 51.093  (103.531 €). Robledales Zaldi Zentrorako sarbidea hobetzeko. Obrak garbiketa eta arekak zabaltzea bildu ditu; halaber, fabrika-obren eraikuntza isurketa-urak biltzeko eta zoladura-obrak.

-ZIAURRIZEKO KONTZEJUA: 44.070 € (70.407 €). Dirua kontzeju-etxea egokitzeko erabiliko da. Zehazki, behe solairuaren eta altuera baten eraberritzea biltzen dute, forjaketa eta eskaileraren egituretan jardunda, barrualdea zoladura, estaldura eta instalazio egokiekin egokituta, besteak beste, artxibategi-idazkaritza eta aretoa behe solairuan; eta areto bat lehen solairuan. Obrak exekutatzeko epea lau hilabetekoa da.

-ELTSO KONTZEJUA. 58.353 € (108.771 €). Kontzeju-etxearen teilatua aldatzeko erabili dira.

-ODERITZ KONTZEJUA: 284.688 € (446.988 €). Obrek Oderitzeko horniketa eta saneamendu sareak berritzea eta zoladura berritzea biltzen dute. Lehen proiektuaren aurrekontua 292.109 eurokoa da eta Nafarroako Gobernuak 176.273 euro emango ditu, eta ondoko lanak biltzen ditu: ura banatzeko sarearen berritzea, dentsitate handiko polietilenozko hodiekin; fundizioko suteen bi sute-aho bikoitz instalatzea; fundazio nodularreko zortzi ur-hargune instalatzea; etxeko horniketako 28 hargune eraikitzea; ur fekalen saneamendurako sareak berritzea teila koloreko PVC hodiekin; eta ur fekalen saneamendurako 40 etxeko hargune eraikitzea.

Bigarren proiektuak, 154.879 eurokoak eta 108.415 euroko laguntza duenak, ondokoak biltzen ditu: kaleen zoladura berritzea aglomeratu asfaltiko beroaren bidez, zagor artifizialaren gainean; 18 cm-ko lodierako hormigoizko zoladura zolatzea 20 cm-ko zagor artifizialaren gainean; eta 8 cm-ko lodierako Baztango harriz zoladura birjartzea, 10 cm-ko hormigoizko oinarriaren gainean. 

-10 ZONALDEKO HIRIKO HONDAKIN SOLIDOAK KUDEATZEKO MANKOMUNITATEA: 14.270  (20.385 €). Proiektuak 101 edukiontzi erostea biltzen du, 1.000 litroko edukiera dutenak, ontziak biltzeko.

Jarduerak Nafarroako erdi aldean
-PITILLAS: 17.667 € (47.166 €). Obrak udalerriko hilerria hobetzeko izan dira; halaber, hilerri barruko bideak proiektatzea, kanpoa urbanizatzea eta baldintza kaxkarrean ziren nitxoak ordeztea.

-UJUE: 17.604 € (69.259 €). Obrek udaletxearen teilatua eraberritzea biltzen dute 251, 264 eta 265 partzeletan.
-MAIRAGA MANKOMUNITATEA- ERDI ALDEA: 34.397 € (49.876 €). Dirua urak altueran hartzeko obrak finantzatzeko erabiliko da. Zehazki, Larrateko Etapa iragazki eta erreaktikoen zonaldearen itxiera perimetrala eta teilatua dira, ur gordin eta tratatutako uraren gordailu nagusien ondoan. Horretarako, 4,5 metroko altuera eta 87,5 metroko luzera duen itxitura metalikoaren exekuzioa biltzen da: 0,7 mm-ko lodierako lakatutako txapazko estaldura, estalitako egitura metalikoa, itxiera metalikoko ainguraketa-zapatak, sarbide ateak eta hormigoizko harresitxoa lurrei eusteko.

-VALDIZARBE MANKOMUNITATEA: 31.107 € (44.439 €). Puente la Reinako Eunea beheko gordailurako sarbidearen egokitzapena biltzen da. Obrek ondokoa biltzen dute: zabaldegia prestatzea, bidearen azalera eskarifikatuta, zarpiatuta, garbituta eta trinkotuta; zagor artifiziala jartzea karkabak mailakatzeko eta betetzeko eta azalera osoa trinkotzea; 15 cm-ko lodierako hormigoizko geruza zabaltzea arrabotaketa zimur eta 30 cm-ko bazterbide sendoen bidez; eta 400 mm-ko diametroko zeharkako drainatze-bidea exekutatzea arekak bildutako urak kanporatzeko, sarbideko ahokoarekin eta hormigoizko hegalak irteeran. Proiektuak Segurtasun eta Osasun Azterketa biltzen du.
-ARTARIAIN KONTZEJUA: 244.415 € (349.165 €). Aurrekontua Artariaingo kaleetako sareak eta zoladurak berritzeko erabiliko da. Zehazki, ondokoa biltzen du: ura banatzeko sarea berritzea fundizio duktileko hoditeriarekin, edateko uraren etxeko 50 hargune instalatzea, 12 ur-hargune instalatzea, ur fekal eta euri-uren saneamendu sareak berritzea edo kaleen zoladura hormigoizko harlauzen bidez.
Halaber, proiektuak argiztapen publikoko sarearen kanalizazioa, telefonia sarearen kanalizazioa, energia elektrikoarena eta telekomunikazio sareena biltzen ditu.
-OLLETA KONTZEJUA: 357.613 € (510.875 €). Proiektuak Olletako kaleetako sareak eta zoladurak berritzea biltzen ditu, ondoko ezaugarriekin: ur horniketako sareen eta edateko uraren etxeko hargune (50 unitate) berritzea, 30 ur-hargune eta suteen aurkako 3 sute-aho instalatzea, ur fekalen saneamenduko sareak eta euri-uraren sareak berritzea, edo estoldak eraikitzea euri-ura biltzeko. Gainera, galtzadaren zoladura biltzen du, hormigoizko harlauzaren bidez zagor artifizialaren gainean, espaloian zoladura hormigoizko aurrez fabrikatutako galtzada-harriarekin eta hareazko harrizko galtzada-harrizko zolatuarekin, edo energia elektriko, telefonia eta telekomunikazio sareen kanalizazioarekin.

-NAFARROAKO HIRIKO HONDAKINAK TRATATZEKO PARTZUERGOA: 714.150 € (892.687 €). Dirua Peraltan zama-nasa eraikitzeko erabiliko da. Nasa hori transferentzia plantaren alderdia da, hondakinak ohiko bilketako kamioiek baino tona handiagoko pisu mugikorreko gabarra batzuetan garraiatzeko aukera eskaintzen du, tratamendu-zentrorako. Proiektu horren helburua hondakinen garraioak eragindako ingurumen inpaktu murriztea da.
Instalazioak nabe 1, 3 tobera eta pisu mugikorreko 3 gabarra ditu, eta nabeak tobera eta gabarrak bilduko ditu.

